
	1. ՀՀ ֆինանսների նախարարություն
	26․05․2026թ․

	
	N  03/26/13626-2026

	Ուսումնասիրելով ՀՀ տարածքային կառավարման և ենթակառուցվածքների նախարարության 20/05/2026թ. թիվ ԴԽ//19175-2026 գրությամբ  ներկայացված ՀՀ կառավարության որոշման նախագիծը՝ հայտնում ենք հետևյալը.
	ՀՀ կառավարության 23/04/2026թ. թիվ 558-Ն որոշման 2-րդ կետով թույլատրվել է ՀՀ տարածքային կառավարման և ենթակառուցվածքների նախարարությանը՝ 321,000.0 հազար դրամ արժեքով իրավական խորհրդատվական և տեղեկատվական ծառայությունների ձեռքբերումն իրականացնել մեկ անձից գնման ձևով՝ հատուկ և բացառիկ իրավունքի առկայությամբ պայմանավորված՝ Քաղաքացիական ավիացիայի միջազգային կազմակերպությունից (ԻԿԱՕ)՝ «Գնումների մասին» օրենքի 23-րդ հոդվածի 1-ին մասի 1-ին կետի համաձայն։
	Նախագծով առաջարկվում է վերոնշյալ ծառայությունների ձեռքբերումն իրականացնելիս՝
-  կնքվող պայմանագրի պայմանները սահմանել ԻԿԱՕ-ի կողմից ներկայացվող պաշտոնական փաստաթղթի հիման վրա՝ չկիրառելով ՀՀ 04/05/2017թ. N 526-Ն որոշմամբ հաստատված կարգի 32-րդ կետի 1-ին ենթակետի «թ» պարբերության, 33-րդ, 34-րդ կետերի,  71-րդ կետի 3-րդ ենթակետի «բ» պարբերության, 108-րդ և 109-րդ կետերի պահանջները,
 -  տրամադրել 100% կանխավճար՝ չկիրառելով վերոնշյալ կարգի 71-րդ կետի 3-րդ ենթակետի «ա» պարբերության պահանջները։
Այս կապակցությամբ հայտնում ենք, որ վերոնշյալ կարգի 3-րդ կետի համաձայն՝ ՀՀ կառավարությունը, հաշվի առնելով գնման գործընթացի առանձնահատկությունը, կարող է որոշում կայացնել, թույլատրելու պատվիրատուին կազմակերպելու գնման գործընթացը՝ առանց կարգով սահմանված պայմաններից մեկի կամ մի քանիսի պահպանման, անհրաժեշտության դեպքում, կիրառելով դրան փոխարինող այլ պայման (պայմաններ), սակայն թույլտվությունը չի վերաբերում ինչպես կարգի 32-րդ կետի 1-ին ենթակետի «թ» պարբերությամբ և 43-րդ կետով նախատեսված, այնպես էլ այն դեպքերին, երբ պայմանը (պայմանները) սահմանված է «Գնումների մասին» օրենքով (այսուհետ՝ օրենք) կամ բխում է օրենքի պահանջից:
Ելնելով վերոգրյալից՝ առաջարկում ենք նախագծի 1-ին կետի 1-ին ենթակետից հանել կարգի՝
- «32-րդ կետի 1-ին ենթակետի «թ» պարբերությանը» բառերը, 
- «34-րդ» բառը, քանի որ հայտերի բացման և գնահատման նիստի հրապարակումը տեղեկագրում պարտադիր է՝  օրենքի 33-րդ և 34-րդ հոդվածների համաձայն,
- «71-րդ կետի 3-րդ ենթակետի «բ» պարբերության» բառերը, քանի որ օրենքի 30-րդ հոդվածի 1-ին մասի 2-րդ կետի համաձայն՝ մասնակցի հայտը ներառում է մասնակցի հաստատած գնային առաջարկը,
- «108-րդ և 109-րդ կետերի» բառերը, քանի որ օրենքի 2-րդ հոդվածի 1-ին մասի համաձայն՝  գնման գործընթացը ներառում է նաև պայմանագրի կատարումը և կառավարումը, իսկ օրենքի 5.1-ին հոդվածի 4-րդ մասի համաձայն՝ պայմանագրի կատարման և կառավարման շրջանակում հանրային հսկողությունը պարտադիր է գնումների բազային միավորը գերազանցող գին ունեցող պայմանագրերի դեպքում:
Միաժամանակ առաջարկում ենք նախագծի՝
- նախաբանում որպես լիազորող նորմ հղում կատարել նաև կարգի 3-րդ կետին,
- նախագծի 1-ին կետի 2-րդ ենթակետը խմբագրել հետևյալ բովանդակությամբ.
		«2) Որոշման 2-րդ կետը լրացնել հետևյալ բովանդակությամբ նոր՝ 1-ին ենթակետով.
		«1) Սահմանել, որ սույն որոշման 2-րդ կետում նշված իրավական  խորհրդատվական և տեղեկատվական ծառայությունների իրականացման համար տրամադրվում է 100% կանխավճար՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 32-րդ կետի 5-րդ ենթակետի պահանջները:»:

	Ընդունվել է։ 
Նախագծում կատարվել են համապատասխան փոփոխություններ։


	
	



